
MALTA

QORTI CIVILI
PRIM' AWLA

ONOR. IMRALLEF
JOSEPH R. MICALLEF

Seduta tal-15 ta' April, 2004

Citazzjoni Numru. 1275/1998/1

Edwin SCICLUNA u Mary Scicluna
VS

FOGG LIMITED fisimhom proprju u bhala agenti ta’
Avon Insurance PLC

[I-Qorti:

Rat I-Att ta¢-Citazzjoni mressaq fil-15 ta’ Gunju, 1998, li
bih l-atturi ippremettew:

llli matul il-lejl bejn is-27 u t-28 ta’ Dicembru 1995 il-
karozza “Samara” numru ta’ registrazzjoni B-6007,
proprjeta’ ta’ I-atturi sfat mahruqa u distrutta totalment;

llli l-istess karozza kienet assigurata mal-konvenuti
b’polza “third party full fire & theft”, numru tal-polza
FAPC29802/7/95 mahruga fil-31 ta’ Lulju 1995;

llli  d-danni sofferti mill-atturi  bil-hruq tal-karozza
imsemmija, huma koperti bil-polza ta’ I-assigurazzjoni
msemmija;

[lli I-konvenuti, interpellati diversi drabi biex ihallsu lill-atturi
d-danni subiti minnhom bil-hruq tal-karozza kif fug inghad,
baqghu inadempjenti;

Ghalhekk [-atturi talbu il din I-Onorabbli Qorti ghaliex
m’ghandhiex:

1. Tiddikjara illi l-in¢ident li fih il-karozza tal-atturi
Samara numru B-6077 sfat mahruga u distrutta huwa
kopert bil-polza ta’ assigurazzjoni mahruga mill-istess
konvenuti proprio et nomine kif fug inghad;

2. Konsegwentement tiddikjara illi I-istess konvenuti
proprio et nomine huma responsabbli ghall-hlas tad-danni
subiti mill-atturi bl-in¢ident tal-hruq tal-karozza msemmija;

3. Tillikwida l-istess danni okkorrendo bl-operat ta’
perit nominand,;

4. Tikkundannhom ihallsu lill-atturi s-somma hekk
likwidata u dikjarata bhala dovuta in linea ta’ danni;

Bl-ispejjez inkluzi dawk tal-ittri interpellatorji tas-27 ta’
Mejju 1996, tat-30 ta’ Lulju 1996, tad-19 ta’ April 1997,
tas-16 ta’ Mejju 1997 u tal-5 ta’ April 1998; u dawk ta’ |-
ittra ufficjali tal-15 ta’ Settembru 1997; u bl-imghaxijiet
legali mid-data ta’ l-in¢ident kontra Il-istess |-konvenuti
proprio et nomine li jibqghu ingunti minn issa biex jidhru
ghas-subizzjoni;

Rat id-Dikjarazzjoni mahlufa u n-Nota tax-Xiehda tal-atturi;

Rat in-Nota mressga fis-26 ta’ Jannar, 1999, Ili biha I-
kumpannija mharrka eccepiet:

1. llli in kwantu I-azzjoni attri¢i hija diretta kontra s-
soc¢jeta’ Fogg Limited proprio din ghandha tigi mi¢huda
stante li s-socjeta’ ec¢cipjenti ma ghandha ebda relazzjoni

guridika mal-atturi billi hija ma tassigura ebda vettura
fMalta jekk mhux bhala agent ta’ soc¢jeta’ ohra, ¢ioe’ s-
socjeta’ estera;

2. llli in kwantu I-azzjoni attri¢i hija diretta kontra s-
socjeta’ estera Avon Insurance Plc, Il-istess azzjoni
ghandha ukoll tigi michuda stante li ma hemm ebda
relazzjoni Quridika naxxenti mill-polza ta’ assigurazzjoni
billi din hija esklusa ai termini tal-kondizzjoni (b) tat-tieni
tagsima tal-Polza ta’assigurazzjoni in kwistjoni billi |-
vettura tal-atturi inghatat in-nar malizjosament;

3. Sussidjarjament u bla pregudizzju ghall-
premess, jekk I-ewwel zewg eccezzjonijiet jigu michuda, |-
ammont li talvolta jista’ jigi mhallas lill-atturi huwa bil-bosta
angas minn dak gia kawtelat bil-mandat ta’ sekwestru
kawtelatorju fl-ammont ta’ Lm4569 u dan skond ma
jiririzulta  mic¢-Certifikat rilaxxjat minn William Cassar
Torreggiani;

4. Sali e¢cezzjonijiet ohra;

Rat id-Dikjarazzjoni mahlufa u n-Nota tax-Xiehda tal-
kumpannija mharrka;

Rat il-verbali tas-smigh tal-25 ta’ Gunju, 1999, tad-29 ta’
Novembru, 1999, u tas-16 ta’ Frar, 2000, li bihom il-kawza
thalliet ghall-probabbli ¢essjoni;

Rat il-verbal tas-smigh tat-12 ta’ April, 2000, Ii bih il-Qorti
giet mgharrfa li t-transazzjoni ma sehhitx;

Semghet ix-xhieda mressqga mill-partijiet u rat il-provi
dokumentali mressqin minnhom;

Semghet it-trattazzjoni tal-avukati tal-partijiet dwar it-tieni
eccezzjoni mgangla mill-kumpannija mharrka;

Rat |-atti kollha tal-kawza;

Rat id-Degrieti taghha tat-22 ta’ Ottubru, 2003, u tat-2 ta’
April, 2004, li bihom halliet il-kawza ghas-sentenza dwar
it-tieni e¢cezzjoni tal-kumpannija mharrka;

Ikkunsidrat:

llli din hija azzjoni ghal risar¢iment ta’ hsara mgarrba minn
assikurat taht polza ta’ assikurazzjoni. L-attur huwa sid ta’
karozza li nsterget u nstabet mahruqa ftit sighat wara;

lIli ghal din I-azzjoni, il-kumpannija mharrka lagghet billi
galet li, fl-ewwel lok, hija ma twigibx ghat-talba tal-atturi
personalment minhabba |i m’ghandha I-ebda rabta
kuntrattwali maghhom, imma hija biss agent ta’
kumpannija assikuratri¢i barranija; fit-tieni lok, li m’hemm
I-ebda rabta kuntrattwali bejnha u I-atturi minhabba li dak
li sehh fil-karozza tal-atturi m’huwiex kopert fit-termini tal-
polza ta’ assikurazzjoni; u, fit-tielet lok, li I-ammont li jista’
jkun dovut lill-atturi huwa wisq angas minn dak i
jippretendu;

llli din is-sentenza qeghda tinghata dwar it-tieni minn fost
it-tliet eCcezzjonijiet imganglin mill-kumpannija mharrka;

[, mill-atti tal-kawza jirrizulta bhala fatt li I-attur huwa s-
sid ta’ karozza tal-ghamla Lada Samara, registrata B-
6077. Huwa xtraha gdida bin-nifs matul I-1995. Fl-ewwel
ta’ Lulju, 1995, inharget polza ta’ assikurazzjoni gdida
dwar l-imsemmija karozza. Fil-lejl ta’ bejn is-27 u t-28 ta’
Di¢embru tal-1995, il-karozza nsterget minn fejn kienet fil-
Marsa u nstabet mahruga dak inhar ftit ‘il boghod mit-
telgha tal-Kuréifiss fil-Florjana. 1l-Proéess Verbal® tal-
Inkjesta Magisterjali, msejjes fuq rapport imressaq fl-10 ta’
Marzu, 1997, mill-esperti mahtura mill-Qorti tal-Magistrati,
jghid li I-karozza kienet “definittivament inghatat in-nar a
kawza ta’ azzjoni doluza ta’ persuna jew persuni mhux
maghrufin” u li l-istess nirien kienu originaw fil-kabina tal-
passiggieri. ll-karozza kienet inzammet taht il-kustodja

! Dok “ES2”, f’pagg. 16-8 tal-process
2 Datat 10 ta’ Marzu, 1997, u esebit bhala Dok “AS3”, f'pagg. 38 sa 40 tal-process

tal-Pulizija. L-attur (u, izjed tard, I-avukat mahtur minnu) u
I-kumpannija mharrka kienu nedew process ta’ kuntatti bil-
ghan li jigi miftiehem il-kumpens, izda baqga’ ma ntlahaq I-
ebda ftehim. 1l-kawza nfethet fil-15 ta’ Gunju, 1998;

[l ghal dak li jirrigwarda |-ec¢Cezzjoni taht ezami, |-
kumpannija mharrka qeghda tghid li ladarba |-karozza tal-
atturi nharget b’ghamil doluz, il-polza ta’ assikurazzjoni
ma baqghetx tkopri dak Il-in¢ident. Biex issahhah din il-
fehma taghha, hija tistrien fuq I-eskluzjoni li tinsab fit-Tieni
Parti tal-Iskeda tal-istess polza li tghid li “Malicious

damage is deemed to be excluded™;

lIli ghall-atturi dan tal-kumpannija mharrka huwa argument
fieragh, ghaliex jishqu li mhux talli kien hemm negozjati
ghaddejjin ghal zmien twil bejnhom (flimkien mal-avukat
taghhom) u I-istess uffi¢jali tal-kumpannija, talli kienet
saritiihom sahansitra offerta ta’ somma bhala kumpens, i,
madankollu, huma ma accettawx ghaliex kienet angas
minn kemm kienet tiswa |-karozza meta nsterget. |l-
kumpannija mharrka twarrab ghal kollox I|-allegazzjoni tal-
atturi, u r-rapprezentant taghha xehed* li ma setax ikun
minnu li kien ippropona hlas ta’ xi ammont lill-attur ghaliex
ma kienx persuna awtorizzata biex tressaq proposta bhal
din.5 Hemm xhieda li ma tagbilx bejn naha u ohra dwar
dan;

[lli hija I-fehma shiha ta’ din il-Qorti li, ghas-soluzzjoni tal-
eccezzjoni taht ezami, ghandu jitgies biss jekk il-klawsola
fl-imsemmija polza tikkostitwix ec¢éezzjoni ghar-riskju
kopert. Ghalhekk, ma jidhirx ghaqgli u fwaqtu fdan I-
istadju i I-Qorti tgis jekk hux minnu jew le jekk il-
kumpannija mharrka kinitx tassew ghamlet offerta ta’
somma bhala kumpens;

llli dwar l-aspett legali tal-kwestjoni, irid jinghad minnufih li
fl-ecCezzjoni taghha taht ezami, il-kumpannija mharrka
m’hijiex geghda tghid li |-polza li nharget favur l-attur ma
tiswiex, imma biss li I-ghamla ta’ in¢ident li fih kienet

% Ara Dokti “AS1”u “X”, f'pagg. 34 u 60 tergo tal-process

* Ara x-xhieda ta’ Jonathan Schembri 3.6.2003, f'pagg. 81-2 tal-process

% Ara, per ezempju, d-Dok. “ES5”, f’pag. 84, meta mqabbel mad-Dokti. “ES4” u “ES13” f"pagg.
93-4 tal-process

involuta |-karozza tieghu ma kienx ikopriha taht il-polza.
Fi kliem iehor, jidher li I-kumpannija mharrka geghda tghid
li I-hruq ta’ karozza minn min ikun seragha minghand
sidha (lI-assikurat) u kontra r-rieda tieghu jikkostitwixxi dak
li fit-tmexxija tan-negozju tal-assikurazzjoni huwa maghruf
bhala “an excepted risk”;

lIli huwa accettat bhala prinéipju ewlieni ta’ dritt, li [-qofol
tal-kuntratt ta’ assikurazzjoni huwa dak li jhares lill-
assikurat mir-riskji ta’ grajjiet mhux mahsuba li jsehhu bi
hsara ghall-istess assikurat. Ghalhekk, minn dan tohrog
ir-regola generali li mhux rilevanti jekk it-telfa titnissel mit-
traskuragni tal-assikurat (sakemm il-polza ma tkunx
espressament rabtet lill-assikurat bl-obbligu tal-kura
ragonevoli), imma l-assikurazzjoni ma tkoprix hsara Ii I-
assikurat igib b’idejh u ghax irid hu®. Kemm hu hekk
inghad li “the general rule excludes only losses caused
deliberately by the insured himself. The fact that his wife
or employee, for example, intentionally destroys property
he has insured does not prevent the insured who is not a
party to the act from recovering”. Wara kollox, ghamil bir-
rieda ta’ terza persuna jista’ jkun ghal kollox acé¢identali
ghall-vittma ta’ dak I-ghamil jew ghall-assikurat innifsu;

lIli huwa maghruf ukoll bhala principju ta’ dritt li I-kuntratti
kollha, maghdud maghhom dak tal-assikurazzjoni,
ghandhom jitwettqu in bona fide® mill-partijiet kollha fihom.
Fost |-effetti ta’ din ir-regola wiehed isib li tifsira in bona
fide ta’ polza ta’ assikurazzjoni ma tistax twassal ghal
eskluzjonijiet x’aktarx imgebbda u artificjali®;

llli wahda mir-regoli stabiliti®® tat-tifsir tal-kuntratti tal-
assikurazzjoni tipprovdi wkoll li, fkaz li frazi fpolza ta’
assikurazzjoni tkun tista’ titfisser fizjed minn mod wiehed
jew hija ambigwa, dik il-frazi ghandha titfisser contra
proferentem, jigifieri kontra dik il-parti li fasslitha u favur il-
parti I-ohra. Fir-rejalta’ tal-kuntratt ta’ assikurazzjoni, dan
ifisser li, xX’aktarx iva milli le, it-tifsira li tinghata trid tkun

® Ara, per ezempju, Beresford vs Royal Insurance Co. [1938] A.C. 586 u Britton vs Royal
Insurance Co. [1866] 4 F & F

7 John Birds Modern Insurance Law (4™ Edit., 1997), pag. 200-1

8 Art. 993 tal-Kap 16

°P.A. GCD 10.6.2003 fil-kawza fl-ismijiet Mark Gaffarena vs Melita Insurance Brokers Ltd. et.
10 Ara, per ezempju, H. Ivamy General Principles of Insurance Law (5™ Edit.) Chap. 35

favur il-parti assikurata, ladarba I-kuntratt jitfassal u jithejja
mill-assikuratur biss;

I lill-Qorti jidhrilha ta’ siwi kbir ukoll f'dan il-kaz il-principju
l-iehor tal-kawzalita’ tal-grajja. F’dan il-gafas, I-assikurat
huwa moghti I-jedd li jitlob hlas tant polza fejn ir-riskju
assikurat huwa |-kawza vera, imma mhux |-agent attwali,
tal-grajja li minnha jkun garrab il-hsara'’;

llli fil-kaz li ghandha quddiemha, [-Qorti tqis li ma jidhirx li
gie b'xi mod kontestat mill-kumpannija mharrka i I-
karozza tal-atturi kienet, fil-fatt u gabel kollox, insterget u
ttiehdet mill-kontroll tal-atturi minghajr ir-rieda taghhom.
Dan il-fatt kien jikkostitwixxi element essenzjali u kostitutiv
tal-ghamla ta’ riskju li l-istess vettura kienet koperta
ghaliha bil-polza ta’ assikurazzjoni tant kwestjoni.
Jikkostitwixxi I-kawza vera tar-riskju assikurat, kif imfisser
hawn fug. Mill-atti fil-kawza - fuq liema atti tistrieh ukoll I-
istess kumpannija mharrka biex issejjes |-ec¢ezzjoni taht
ezami — jirrizulta li I-karozza tal-atturi nghatat in-nar waqt li
kienet ghadha misruga. Minn dawn il-kostatazzjonijiet,
jidher difficli biex wiehed jifhem kif is-serqa wahedha
kienet tikkostitwixxi riskju assikurat taht il-polza, izda I-
istess sergqa akkumpanjata bit-tkebbis ta’ nar (jew hsara
ohra doluza) fl-istess karozza titgies bhala riskju
eccettwat;

llli hija |-fehma tal-Qorti li I-frazi “malicious damage is
deemed to be excluded” ma tinkludix xi hsara (maghdud
maghha I-ghoti tan-nar) li tigri mill-ghamil ta’ terzi, imma
tghodd biss ghall-ghamil doluz tal-assikurat innifsu. Li
wiehed jaghti tifsira mod iehor ghal dik il-frazi jkun x’aktarx
gieghed igib fix-xejn |-effetti tal-polza kull darba li karozza
tinsteraq: ghaliex tista’ tghid li kull serga ta’ vettura tkun
akkumpanjata b’xi ghamla ta’ hsara kawzata minn min
ikun seragha (imgar jekk biex jisgassaha jew biex jiehu xi
partijiet minnha jew jekk jahbat biha hu u jsugha);

lIli ghalhekk, ma jistax jinghad li I-fatti li sehhew u li huma
mfissra kif imiss mill-Process Verbal tal-Magistrat

! Ara Symington vs Union Insurance of Canton [1928] 97 L.J.K.B. 646

Inkwirenti jistghu jitqiesu tali li jgibu fis-sehh xi e¢cezzjoni
ghar-riskju li kien kopert bih I-attur meta nharget favurih il-
polza ta’ assikurazzjoni mertu tal-kawza dwar il-karozza
tieghu;

Ghal dawn ir-ragunijiet, il-Qorti geghda tiddeciedi billi:
Tichad it-tieni e¢¢ezzjoni tal-kumpannija mharrka bhala
mhix misthoqqga fil-fatt u fid-dritt, bl-ispejjez kontra I-
kumpannija mharrka; u

Tordna t-tkomplija tas-smigh tal-kawza.

Moqrija

< Sentenza In Parte >

